
Nd. 63. Frumvarp til laga [47. mál]
um viðauka við og breyting á lögum nr. 100 29. des. 1948, um dýrtíðarráðstafanir
vegna atvinnuveganna o. fl.

(Lagt fyrir Alþingi á 69. löggjafarþingi, 1949.)

. 1. gr.
Utgerðarmönnum og útgerðarfyrirtæl,jum, er síldveiðar hafa stundað fyrir Norð-

urlandi á árinu 1948 eða 1949, skal veittur greiðslufrestur á afborgunum af lánum
til skipakaupa úr stofnlánadeild sjávarútvegsins og Fiskveiðasjóði íslands, er féllu
í gjalddaga á þessum árum, þannig að lánstíminn lengist um tvö ár. Útgerðarmenn
skulu sanna að síðari veðlán falli ekki í gjalddaga af þessum sökum.

2. gr.
Ráðherra er heimilt samkvæmt meðmælum skilanefndar að veita útgerðarmönn-

um og útgerðarfyrirtækjum, sem stundað hafa síldveiðar II tímabilinu 1945 til 1949,
þó þeir sæki ekki um aðstoð samkvæmt II. kafla laga nr. 100/1948, eftirgjöf að



nokkru eða öllu leyti á kröfum og lánum þeim, er um ræðir i 1. til a. tölulið la. gr.
laga nr. 100/1948, enda sanni þeir fyrir skilanefnd, að þeir geti rekið útgerð sína
áfram.

3. gr.
Ráðherra er heimilt samkvæmt meðmælum skilanefndar að láta ríkissjóð taka

að sér, að nokkru eða öllu leyti, greiðslu á bráðabirgðalánum þeim, sem Lands-
bankinn og Útvegsbankinn veittu útgerðarmönnum, með ábyrgð ríkissjóðs, til áfram-
haldandi rekstrar á síldarvertíðunum 1948 og 1949. Skilyrði fyrir greiðslu þessara
lána eru þau sömu og um getur í 2. gr. þessara laga.

4. gr.
Síðasti málsliður 11. gr. laga nr. 41 29. apríl 1946, um stofnlánadeild sjávar-

útvegsins við Landsbanka Íslands orðist svo:
Ef tilskilið ársgjald er ekki greitt að fullu á gjalddaga má reikna 0.5% dráttar-

vexti af hinni vangoldnu upphæð fyrir hvern mánuð, sem greiðsla dregst.

5. gr.
Lög þessi öðlast þegar gildi.

Athugasemdir við lagafrumvarp þetta.

Eftir aflabrestinn á síldveiðunum síðastliðið sumar varð sjávarútvegsmálaráðu-
neytinu ljóst, að frekari ráðstafanir, en um ræðir í lögum nr. 100 1948, þyrfti að gera
til þess að aðstoða síldarútvegsmenn, svo að útgerð þeirra stöðvaðist ekki að fullu.

Sjávarútvegsmálaráðuneytið leitaði álits skilanefndar, sem skipuð var samkv.
lögum nr. 85 1948, og sem starfað hefur að undanförnu að skulda skilum útvegs-
manna, um hugsanlegar ráðstafanir til úrbóta. Framangreint lagafrumvarp er byggt
ú tillögum skilanefndarinnar, er greinir í bréfi hennar, dags. 25. nóvember 1949, og
er það svo hljóðandi:

"Til svars bréfi hins háa sjávarútvegsmálaráðuneytis, dags. 22. þ. m., og með
skírskotun til samtals við hæstvirtan ráðherra, sama dag, leyfir skilanefndin sér að
taka fram eftirfarandi:

1. Eftir því sem nefndin hefur komizt næst, við athugun á högum þeirra út-
gerðarmanna og fyrirtækja, er þegar hafa sótt um aðstoð samkvæmt 1. 100 1948,
virðist henni, að aðstoð sú og eftirgjöf lána, sem nefnd lög mælast til, að veitt verði,
mundu tæpast koma að tilætluðum notum, verði nefndum mönnum og fyrirtækjum
ekki jafnframt séð fyrir einhverri aðstoð við greiðslu áfallinna afborgana, af lánum
Stofnlánadeildar sjávarútvegsins og Fiskveiðasjóðs Íslands, sem á bátum þeirra hvíla.
Þar sem slík frestun á afborgunum, sem ræðir um í nefndu bréfi ráðuneytisins, ætti
að geta farið fram, án þess að tryggingin fyrir lánunum væri skert, að minnsta kosti
að nokkru verulegu leyti, virðist skilanefndinni, að sú leið geti verið hagarileg og
kornið að miklum notum, enda verði leitað samþykkis þeirra, er veð kynnu að eiga
i skipunum á eftir nefndum lánum. Samanlögð upphæð áfallinna ógreiddra afborg-
ana af lánum stofnlánasjóðs árin 1948 og 1949, er eftir því sem næst verður komizt
kr. 3 906 900.00. Áfallnar ógreiddar afborganir til Fiskveiðasjóðs íslands munu nema
sem næst kr. 2000000.00.

Í þessu sambandi vill nefndin vekja athygli á því, að dráttarvextir þeir, er krafðir
hafa verið af ofangreindum lánum geta talizt óeðlilega háir, miðað við venjulegar
reglur um dráttarvexti af lánum.

2. Skilanefndinni er ljóst, að rýmkun skilyrða þeirra, er 14. gr. l. 100 1948
setur fyrir veitingu aðstoðar samkvæmt lögunum, mundi auðvelda starf nefndar-
innar. T. d. getur nefndin átt erfitt með að gera sér rökstudda grein fyrir því, hverjir
séu hæfir til að reka eða standa fyrir útgerð. Á hinn bóginn telur nefndin eðlilegt,



að því skilyrði, að viðkomandi sýni nefndinni fram á, að hann hafi möguleika til að
halda rekstri áfram, sé haldið.

3. Þessu treystir nefndin sér ekki til að svara, þar sem hún hefur ekki kynnt
sér hag annarra en þeirra, er sótt hafa um aðstoð. Gera má ráð fyrir, að þeir vél-
bátar, sem eigi hafa stundað síldveiðar á árunum 1945-1948, séu ekki margir.

Nefndin telur sig ekki hafa haft aðstöðu til að kynna sér svo hag útvegsmanna
yfirleitt, að hún geti gert tillögur í því efni, er getur í niðurlagi bréfs ráðuneytisins.

Að lokum vill nefndin skjóta því til ráðuneytisins, hvort ekki væri rétt að taka
El athugunar bráðabirgðalán þau með ríkisábyrgð, sem veitt voru á síldarvertíðum
1948 og 1949 til áframhaldandi reksturs.

Virðingarfyllst.

F. h. Skilanefndar

Sveinbjörn Jónsson."


